
ᐱᕙᓪᓕᐊᔪᑦ ᓴᖅᑭᑎᑕᐅᔪᑦ

ᐃᖃᓗᖕᓂ ᓴᕕᕋᔭᕕᓂᕐᓂᒃ ᓴᓗᒻᒪᖅᓴᐃᓂᖅ ᐱᒋᐊᖅᐳᖅ

ᐃᖃᓗᐃᑦ, ᓄᓇᕗᑦ (ᔪᓚᐃ 11, 2008) – ᓯᕗᓕᖅᑎ ᐹᓪ ᐅᑲᓕᖅ ᐊᒻᒪ ᐃᓕᓴᐱ ᓯᐅᑎᐊᐱᒃ, ᐃᖃᓗᖕᓂ 

ᒪᐃᔭ, ᐊᓕᐊᓇᐃᒍᓱᓚᐅᖅᐴᒃ ᐱᒋᐊᖅᑎᑦᑎᓪᓚᑦᑖᕈᓐᓇᖅᓯᓚᐅᕐᒪᑕ ᐃᖃᓗᖕᓂ ᓄᓇᓯᐅᑎᕕᓂᕐᓂᒃ 

ᐊᑐᕈᓐᓃᖅᑐᓂᒃ ᐅᑎᖅᑎᑦᑎᕙᓪᓕᐊᓂᐊᖅᑐᓄᑦ ᐅᓪᓗᒥ ᐱᓕᕆᔪᖃᖅᑎᓪᓗᒍ.

ᐱᓕᕆᐊᕆᔭᐅᔪᖅ, ᓄᓇᓯᐅᑎᕕᓂᕐᓂᒃ ᓴᕕᕋᔭᕕᓂᕐᓂᓪᓗ ᓄᓇᓕᐸᐅᔭᒥ ᐲᔭᐃᕙᓪᓕᐊᓂᐊᖅᑎᓪᓗᒋᑦ, $100,000-

ᓂᒃ ᐃᑲᔫᓯᐊᖅᑖᓚᐅᖅᐳᑦ ᓄᓇᕗᑦ ᒐᕙᒪᒃᑯᓐᓂ ᐃᖃᓗᖕᓂ ᐱᓕᕆᐊᖑᔪᒥ ᖃᐅᔨᔾᔪᑕᐅᔪᑦ ᐃᑲᔪᖅᑐᐃᓂᐊᖅᐳᑦ 

ᐱᕙᓪᓕᐊᔭᐅᓂᐊᖅᑐᒧᑦ ᓇᓂᓕᒫᑦᑎᐊᖅ ᓄᓇᕘᓕᒫᒥ-ᐱᓕᕆᐊᖑᔪᒧᑦ.

“ᑕᒪᓐᓇ ᐆᒃᑑᑎᑦᑎᐊᕙᒻᒪᕆᐅᕗᖅ ᑲᑐᔾᔨᖃᑎᒌᖕᓂᕐᒧᑦ ᐃᖃᓗᐃᑦ ᓄᓇᓕᐸᐅᔭᖓᓂ,” ᓯᕗᓕᖅᑎ ᐅᑲᓕᖅ 

ᐅᖃᓚᐅᖅᑐᖅ. “ᑕᑯᒃᓴᐅᑎᑦᑎᒋᕗᖅ ᐱᓕᕆᓪᓚᑖᓕᕐᓂᑦᑎᓐᓂᒃ ᓄᓇᕗᒻᒥ ᐅᓄᖅᓯᕙᓪᓕᐊᑐᐃᓐᓇᖅᑐᓂᒃ 

ᓄᓇᓯᐅᑎᕕᓂᕐᓂᒃ ᐊᑐᕈᓐᓃᖅᑐᓂᒃ ᐲᔭᐃᕙᓪᓕᐊᓕᖅᑎᓪᓗᑕ.”

ᒪᐃᔭ ᓯᐅᑎᐊᐱᒃ ᐊᖏᖃᑎᖃᖅᐳᖅ. “ᑭᒃᑯᓕᒫᑦᑎᐊᑦ ᐃᓚᐅᔭᕆᐊᖃᕐᓂᐊᖅᐳᑦ ᓄᓇᓕᐸᐅᔭᕗᑦ 

ᑲᔾᔮᕐᓇᖅᓯᑎᓐᓇᓱᒡᓗᑎᒍᑦ. ᐊᖏᕐᕋᖃᖅᑎᐅᔪᑦ ᓇᖕᒥᓂᖃᖅᑎᐅᔪᓪᓗ ᐱᓕᕆᓕᖅᐸᑕ ᐃᓚᒋᔭᐅᖁᓂᐊᖅᐸᒃᑲ.”

ᓄᓇᓕᐸᐅᔭᐃᑦ ᐱᖁᑎᕕᓂᕐᓂᒃ ᑲᑎᖅᓱᐃᕙᓪᓕᐊᓂᐊᖅᐳᑦ ᐊᖏᕐᕋᓕᖕᓂ ᐊᑭᖃᙱᑦᑐᒃᑯᑦ. ᓇᖕᒥᓂᓖᑦ 

ᐱᖁᑎᕕᓂᕐᒥᖕᓂᒃ ᐊᓂᑦᑎᔪᓐᓇᖃᑦᑕᕐᓂᐊᖅᑐᑦ ᐊᑭᓖᙱᓪᓗᑎᒃ ᑭᓯᐊᓂ ᑲᑎᖅᓱᐃᕝᕕᐅᔪᒧᑦ ᓇᖕᒥᓂᖅ 

ᐊᒡᔭᖅᓯᖃᑦᑕᕆᐊᖃᕐᓂᐊᖅᑐᑦ.

ᓄᓇᓕᐸᐅᔭᐃᑦ Gestion Logistique-ᑯᓐᓂ ᑳᑦᑐᓛᒃᓯᓂᐊᖅᐳᑦ ᓄᓇᓯᐅᑎᕕᓂᕐᓂᒃ ᐊᑐᕈᓐᓃᖅᑐᓂᒃ 

ᐲᔭᐃᖁᓪᓗᒋᑦ ᐊᒻᒪᓗᑦᑕᐅᖅ ᐃᖏᕐᕋᔾᔪᑎᕕᓂᕐᓂᒃ, ᖃᒧᑕᐅᔭᕕᓂᕐᓂᒃ, ᐃᒡᓗᒥᐅᑕᕕᓂᕐᓂᒃ ᑲᐳᔾᔭᖅᑐᒨᖅᑐᓂᒃ 

ᐊᓯᖏᓐᓂᒡᓗ ᓴᕕᕋᔭᕕᓂᕐᓂᒃ ᐃᖃᓗᖕᓂᙶᖅᑐᓂᒃ. ᑖᓐᓇ ᐱᓕᕆᐊᖑᓚᐅᑲᒃᑐᖅ ᐊᐅᔭᖅ 

ᐱᔭᕇᖅᑕᐅᓂᐊᕋᓱᒋᔭᐅᔪᖅ.

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᐅᔪᓐᓇᖅᑐᑦ:

ᒪᕆᐊ ᐅᕼᐃᐅᓐ

ᓯᕗᓕᖅᑎ ᐹᓪ ᐅᑲᓕᐅᑉ ᐊᒡᓚᕝᕕᖓᓂ

867 975-5059

mohearn@gov.nu.ca

ᔮᓐ ᕼᐊᓯ

ᐊᒡᓚᕝᕕᓕᕆᔨᒻᒪᕆᒃ

ᐃᖃᓗᖕᓂ ᓄᓇᓕᐸᐅᔭᒥ

867 979-5675

j.hussey@city.iqaluit.nu.ca


